Tildeling av sentrale forskingsmidlar i  Helse Sunnmøre HF
Forskingsfond og forskingsmidlar Helse Sunnmøre

Helse Sunnmøre har eigne forskingsfond for avdelingar (i nokre tilfelle også i seksjonar) og eitt sentralt forskingsfond for Helse Sunnmøre HF.  Helseføretaket budsjetterer også kvart år driftsmidlar til støtte for forskings- og utviklingsprosjekt.
Midlane til det sentrale forskingsfondet kjem frå to hovudkjelder
a) Fordelte forskingsmidlar frå Helse Midt-Norge RHF
b) 14 % av inntektene frå dei lokale fonda i Helse Sunnmøre HF

I tillegg kjem avsette driftsmidlar frå føretaket.  
Samla utgjer er dette dei sentrale forskings- og utviklingsmidlane i Helse Sunnmøre HF

Retningslinene for tildeling av midlane er lik både for midlar frå fondet og avsette driftsmidlar. Ved fordeling av dei sentrale forskings- og utviklingsmidlane til omsøkte prosjekt, blir fondet og avsette midlar sett samla.  Administrasjonen syter for at rekneskapsføring av midlane frå fond og drift blir gjort i samsvar med gjeldande reglar for fond og for driftsmidlar.  I slutten av januar kvart år, må status for alle prosjekt oppsummerast for å få sikker status for disponible midlar dette året. 
Ved behandling av søknader om  utstyr som må reknast som investering, må administrasjonen syte for særskild vurdering av rekneskapsmessige konsekvensar på førehand.

Kriteriar for tildeling av midlar
Dei sentrale forskingsmidlane skal brukast til økonomisk støtte til forsking, systematisk evaluering, og særskilde utviklingstiltak. Midlane  skal brukast i Helse Sunnmøre eller samarbeidsprosjekt med Helse Sunnmøre, og skal brukes til prosjekt som ikkje naturleg fell inn under den vanlege drifta. Prioriterte område er:

· klinisk forskning

· kliniske evalueringsprosjekter

· kunnskapsbasert praksis

· medisinsk teknologivurdering

· kvalitetssikring/utviklingsprosjekt når det ikke fell inn under vanleg drift 

· utdanning av forskarar (doktorgrad og forskning i forbindelse med mastergrader).
· publisering
· vitskaplege (deltids)stillingar

· kurs, møte og samlingar med forsking som tema

Det blir lagt  vekt på at prosjekt som får støtte  frå forskingsfondet skal vere evaluerbare og tidsavgrensa. 

Tildeling av midlar

Forskingsutvalet i Helse Sunnmøre HF tildeler midlane etter søknad.  Søknadsfristane er 1. mars og 1. oktober kvart år.  Tilsette blir gjort merksam på søknadsfristen ved utlysing seinast om lag 1 mnd på førehand.

Etter tildelingsmøte i forskingsutvalet, får prosjektleiar tildelingsbrev.  Kopi av tildelingsbrev går til avdelingssjef og andre relevante personar og institusjonar
Ansvar og rapportering:

Alle prosjekt skal ha ein prosjektleiar som har ansvar for:

· framdrift og ressursbruk i prosjektet

· å ta kontakt med fagavdeling ved alvorlege avvik frå prosjektplan i framdrift eller økonomi.

· årleg rapportering til fagavdelinga, eller rapportering når fagavdelinga bed om det. 

· sende sluttrapport/artikkel og rekneskap til fagavdelinga

· ved publisering: sørge for at publikasjon blir kreditert Helse Sunnmøre HF
